
Sjúrður Skaale
Kjak síða 13

Tabu at 
tosa um 
ES lima­
skap

Edmund JOensen
Kjak síða 15

Kunnu 
tvífalda 
útflutn­
ingsvirðið

Báðir teir føroysku fólkatingsmenn­
inir hava sagt og skrivað nógv um 
marknaðaratgongd – og fyri fyrstu 
ferð sær út til, at vit hava tveir fólka­
tingsmenn, sum eru sera hugaðir at 
knýta okkum tættari at ES.

Sambandsflokkurin hevur sum 
einasti førosyki flokkur sagt, at vit 
eiga at søkja um limaskap í ES.

Javnaðarflokkurin hevði leiðsl­
una í Tinganesi, tá Føroyar í 1974 
søgdu nei til ES limaskap. Tá segði 
Atli P. Dam, løgmaður, at tað var ikki 
tí, at Javnaðarflokkurin hugsjónar­
liga var ímóti ES, men tað var fiski­
vinnupolitikkurin hjá ES, sum ikki 
hóvaði Føroyum tá.

Sambandsflokkurin tosar um at 

søkja um ES limaskap, men hevur lagt 
dent á, at vit ikki fyri einhvønn prís 
skulu gerast limir. Sambært teimum 
skal ein samráðingartilgongd um ES 
limaskap vísa okkum, um vit skulu 
taka við ES limaskapi, ella ikki.

Tað er ein sannroynd, at toll­
múrurin hjá ES er stór forðing fyri 
føroyskan útflutning. Marknaðarat­
gongd fyri okkara fiskavørur hevur 
alt at siga.

Í blaðnum í dag vísir Edmund 
Joensen, fólkatingsmaður, á, at før­
oyski fiskaútflutningurin, sum í 
dag er seks milliardir krónur, kann í 
minsta lagi økjast upp í 12 milliardir 
krónur, um handilsviðurskiftini við 
Europasamveldið gerast fríari, og 

fyritøkur fara at framleiða og útflyta 
tilvirkaðar fiskavørur. 

Tað er ein analysa, sum Sam­
bandsflokkurin á Christiansborg 
hevur latið gjørt, sum vísi hetta.

Í aðrari grein í blaðnum í dag 
vísir hin fólkatingsmaðurin, Sjúrður 
Skaale úr Javnaðarflokkinum, á, at  
tað kostar okkum nógv, at Føroyar 
standa einsamallar uttan fyri ES. 
Hann sigur, at vit ikki so mikið sum 
tosa um tað. Fólkatingsmaðurin hjá 
Javnaðarflokkinum skipaði fyri ein­
um fyrilestri hóskvøldið, har málið 
var til umrøðu í samband við eina 
doktararitgerð hjá einum týskara, 
sum hevði viðgjørt Føroyar og ES 
limaskap í doktararitgerð síni.

Sambært Sjúrði Skaale er tað 
spurningurin um viðurskiftini við 
Danmark, sum skugga fyri skila­
góðari støðutakan til ES. Og so tyk­
ist tað, sum um føroyskir politiskir 
flokkar taka ta mótsættu støðuna 

til ES, sum Danmark tekur, heldur 
hann.

Eisini vísir Sjúrður Skaale á, at 
Javnaðarflokkurin, Sjálvstýrisflokk­
urin og Fólkaflokkurin vóru fyri at 
fara inní EF saman við Danmark í 
1961. Men fiskivinnupolitikkurin hjá 
EF frá 1973 var beinleiðis atvoldin til 
føroysku støðuna um ikki at fara í EF 
í 1973.

Marknaðaratgongdin er ein støð­
ug avbjóðing, ikki minst marknaðar­
atgongdin til ES.

Atgongdin til Evropa

Sigurð Ó. Vang er settur í 
starv sum nýggjur menta­
málaleiðari í Tórshavnar 
kommunu. Sigurð er 41 ára 
gamal og útbúgvin cand.
merc.jur.

Hann hevur farnu árini 
starvast sum sjúkrahús­
stjóri.

Mentamáladeildin umsit­
ur millum annað fólkaskúla­
økið, mentan, frítíðartilboð 
og ítróttamál og tilhoyrandi 
stovnar í Tórshavnar komm­
unu.

Sigurð Ó. Vang tekur við 
starvinum 1. juni 2015.

Kabarett í Løkshøll
Komandi leygarkvøld verður 
Kabaret við »4Fýrar« í Løks­
høll í Runarvík.

Teir sum manna bólkin 
»4 fýrar« eru Alvi Justinus­
sen, John Andersen, Hallur 
Hansen og Rúni Klein Joen­
sen. Allir hava í mong á spælt 
sjónleik og skemt í ávikavist 
Losjuni Glotti í Gøtu og Løks­
høll í Runavík.

Talan er um fyrstu kabaret 
hjá »4 fýrum«, og er talan um 
eina sokallaða landskabaret, 
har hesir 4 fýrar vilja seta 
fokus á ymisku hendingarnar 

í Føroyum á ein skemtuligan 
hátt. 

Endamálsorðingin hjá 4 
fýrum ljóðar soleiðis: 4Fýrar 

hava til endamáls at skipa 
fyri tiltøkum, sum fáa hvørt 
mansbarn at pissa í buks av 
berum látri og upplivilsi.

Sigurð Ó. Vang skal leiða 
mentanina í høvuðsstaðnum

Avbjóðingin er marknað­
aratgongd – eisini til ES

Fyrrapartin lot av ymsum 
ættum, turt og sólglottar, men 
seinnapartin frískar hann vindin av 
landsynningi, men væntandi turt. 
Hitin millum 1 og 4 stig.

Veðrið hósdagin og 
fríggjadagin:
Hósdagin skrið ella stormur 
av útsynningi og ælingur, 
fríggjadagin skrið ella stormur 
av vestri og yvirhøvur turt og 
sólglottar. Hitin millum 7 og 11 
stig.

Veðrið mánamorgunin:
Eitt stormlágtrýst, 949 hPa. 
í útsynning úr Føroyum fer 
eystureftir og grynnist. 

Veðrið týsnáttina:
Lágtrýstið norðanfyri Scotland fer 
í landnyrðing. 
   

Veðrið týsnáttina:
Lágtrýstið norðanfyri Scotland fer 
í landnyrðing. 
   

Petur Skeel 
Jacobsen 
greiðir frá 
um veðrið

Seinnapart:
Andøvsgul upp í ein strúk av 
landnyrðingi og sólglottar, men 
kanska okkurt æli. Hitin millum 0 
og +3 stig.

MIKUDAGINMÁNADAG

TÝSDAGIN

8-13 m/s 2-5 m/s

8-13 m/s

8-13 m/s 5-10 m/s

8-13 m/s

Andøvsgul upp í ein strúk av norði 
og útnyrðingi og kavaælingur, 
men eisini sólglottar. Hitalagið 
millum 0 og +3 stig.

Eftir at hava leitt Landssjúkrahúsið seinastu árini skal 
Sigurð Ólason Vang nú leiða mentanina í høvuðsstaðnum


